ՀԻՄՆԱՎՈՐՈՒՄ

«ՄԵԿ ԱՆՁԻՑ ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. Ընթացիկ իրավիճակը և իրավական ակտի ընդունման անհրաժեշտությունը 
««Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» Հայաստանի Հանրապետության օրենքի հավելվածի 82-րդ կետի 4-րդ ենթակետի «դ» պարբերությամբ նախատեսվում է ստեղծել Ակադեմիական քաղաք՝ որպես որակյալ բարձրագույն կրթության և հետազոտության համար արդիական միջավայր։ Ակադեմիական քաղաք ստեղծելու անհրաժեշտությունն առաջացել է՝ կրթության, հետազոտության և արդյունաբերության ոլորտների միջև կապ ստեղծելու նպատակով՝ ապահովելու տնտեսվարող սուբյեկտների պահանջները բավարարող առաջադիմական կրթություն և հետազոտական արդի միջավայր։ Ակադեմիական քաղաքի միջոցով ստեղծվելու է ենթակառուցվածքների այնպիսի ամբողջություն, որը տարբեր ոլորտներում ստացվող գիտելիքի փորձարկման և գործնական կիրառման հնարավորություն կտա։     
«Մեկ անձից գնման ընթացակարգով գնման գործընթաց կազմակերպելու մասին» ՀՀ կառավարության որոշման նախագծի (այսուհետ՝ Նախագիծ) մշակումը պայմանավորված է «Ակադեմիական քաղաք» ծրագրի (այսուհետ՝ Ծրագիր) իրականացման շրջանակներում Ակադեմիական քաղաքի արվեստների կլաստերի (բացառությամբ՝ երաժշտության բաղադրիչի) ձևավորման համար խորհրդատվական ծառայությունների ձեռքբերման նպատակով գնման գործընթաց կազմակերպելու անհրաժեշտությամբ: Նախագծով, մասնավորապես, հնարավորություն է ընձեռվում ձեռքբերել Ակադեմիական քաղաքի արվեստների կլաստերի (բացառությամբ՝ երաժշտության բաղադրիչի) ձևավորման համար խորհրդատվական ծառայություններ՝ արվեստների (բացառությամբ՝ երաժշտության բաղադրիչի) բնագավառում Հայաստանի Հանրապետության բարձրագույն կրթության որակի լավարկման և միջազգային մրցունակության բարձրացման նպատակով:
Գնման գործընթացը մեկ անձից գնման ընթացակարգով կազմակերպելու անհրաժեշտությունը պայմանավորված է միջազգային բարձր վարկանիշ և Ծրագրի իրականացման համար անհրաժեշտ բաղադրիչների մշակման բացառիկ և աննախադեպ փորձ ունեցող կազմակերպություն ներգրավելու պահանջով։ 
1. Առաջարկվող կարգավորման բնույթը
Արդեն յոթերորդ տարին անընդմեջ Լոնդոնի  արվեստների համալսարանը (University of the Arts London, UAL) աշխարհում զբաղեցնում է առաջին հորիզոնականը՝ որպես արվեստի և դիզայնի բակալավրիատի կրթական ծրագրերի լավագույն բուհ, ինչը ևս մեկ անգամ ամրապնդում է նրա հեղինակությունը՝ որպես ստեղծարար ուժի կենտրոն։[footnoteRef:1] QS World University Rankings by Subject 2025 վարկանիշում (արվեստ և դիզայն ուղղությամբ) UAL-ը զբաղեցնում է 2-րդ տեղը զիջելով միայն Արվեստի թագավորական քոլեջին (Royal College of Art), որը մասնագիտացած է միայն հետբակալավրիական կրթության մեջ։[footnoteRef:2] Լոնդոնում տեղակայված այս երկու հաստատությունները արդեն յոթ տարի անընդմեջ գլխավորում են արվեստի և դիզայնի վարկանիշը։ [1:  https://www.arts.ac.uk/about-ual/press-office/stories/qs-world-rankings-2025-reaffirms-uals-status-as-leader-in-creative-education ]  [2:  https://www.topuniversities.com/university-subject-rankings/art-design; https://www.topuniversities.com/university-subject-rankings/art-design/2024] 

UAL-ն իր գերազանցության մոդելը այլ երկրներում կիրառելու առաքելությունն իրականացնում է որպես «Լոնդոնի արվեստների համալսարան» բարձրագույն կրթության կորպորացիա (այսուհետ՝ Կազմակերպություն)՝ մատուցելով խորհրդատվական ծառայություններ։ Այսինքն, միայն Կազմակերպությունն ունի UAL-ի անունից խորհրդատվական ծառայություններ մատուցելու բացառիկ իրավունք՝ UAL-ի հարուստ փորձը վճարովի հիմունքներով տարածելու և այլ ուսումնական հաստատություններին իրենց վերափոխման գործընթացում աջակցելու համար՝ խթանելով երկարաժամկետ կայուն զարգացումը, համակարգային մտածողությունն ու նորարարությունը։
Նշվածը հաշվի առնելով, դեռևս 2023 թվականի հոկտեմբերի  19-ի N 1802-Լ որոշմամբ հաստատված «Ակադեմիական քաղաք» ծրագրի հայեցակարգի 61-րդ և 73-րդ կետերում ամրագրվել է համագործակցությունը UAL-ի հետ։[footnoteRef:3] [3:  https://www.arlis.am/hy/acts/184227/latest ] 

Ուստի, հաշվի առնելով վերոգրյալը, ինչպես նաև այն, որ «Գնումների մասին» ՀՀ օրենսդրության 23-րդ հոդվածի 1-ին մասի 1-ին կետի համաձայն՝ գնումը կարող է կատարվել մեկ անձից, եթե գնման ենթակա ապրանքը, աշխատանքը կամ ծառայությունը հնարավոր է ձեռք բերել միայն մեկ անձից, որը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայությամբ՝ նպատակահարմար է Կազմակերպությունից կատարել խորհրդատվական ծառայությունների գնում մեկ անձից ընթացակարգով՝ միչև 368,778․0 բրիտանական ֆունտ ստեռլինգին (GBP) համարժեք ՀՀ դրամի չափով՝ Ակադեմիական քաղաքի արվեստների կլաստերի (բացառությամբ՝ երաժշտության բաղադրիչի) ձևավորմանն ուղղված գործողությունների իրականացման նպատակով։
Նախագծի ընդունման արդյունքում հնարավոր կլինի  խորհրդատվական ծառայություններ ձեռք բերել Կազմակերպությունից Ակադեմիական քաղաքի արվեստների կլաստերը (բացառությամբ՝ երաժշտության բաղադրիչի) ձևավորելու նպատակով՝ դրանով իսկ երաշխավորելով Ծրագրի արդյունավետ և ժամանակին իրականացումը։
1. Նախագծի մշակման գործընթացում ներգրավված ինստիտուտները և անձինք
		Նախագիծը մշակվել է ՀՀ կրթության, գիտության, մշակույթի և սպորտի նախարարության բարձրագույն կրթության և գիտության կոմիտեի կողմից։ 
 Ակնկալվող արդյունքը
Նախագծի ընդունման դեպքում ՀՀ կրթության, գիտության, մշակույթի և սպորտի նախարարության բարձրագույն կրթության և գիտության կոմիտեին կթույլատրվի մեկ անձից գնման ընթացակարգով Կազմակերպությունից գնել Ակադեմիական քաղաքի արվեստների կլաստերի (բացառությամբ՝ երաժշտության բաղադրիչի) ձևավորման համար խորհրդատվական ծառայություններ, ինչը հնարավորություն կտա պատշաճ կերպով ապահովելու Ծրագրի հետ կապված բնականոն աշխատանքները և շարունակական զարգացումը:
1. ՀՀ կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվող փոփոխությունների մասին
	Նախագծի ընդունումը ՀՀ 2026 թվականի պետական բյուջեի տարեկան եկամուտների և ծախսերի փոփոխության չի հանգեցնում:
1.  ՀՀ կառավարության որոշման նախագծի ընդունման կապակցությամբ այլ իրավական ակտերի նախագծերի կամ դրանց ընդունման անհրաժեշտության  մասին
	Նախագծի ընդունմամբ այլ իրավական ակտերում փոփոխություններ կատարելու անհրաժեշտությունը բացակայում է:
1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացված Նախագիծը բխում  է.
· ««Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքով հաստատված հավելվածի 82-րդ կետի 4-րդ ենթակետի «դ. ակադեմիական քաղաքի ստեղծում՝ որպես որակյալ բարձրագույն կրթության և հետազոտության համար արդիական կրթական միջավայրի ապահովման կամպուսային կլաստերների համախումբ: Ակադեմիական քաղաքը կապահովի ուսումնական հաստատությունների, գիտական ու արտադրական կազմակերպությունների միջև ցանցային, սիներգիական համագործակցության ընդլայնումը՝ ներառելով ժամանակակից վիրտուալ, սոցիալական, ինչպես նաև ֆիզիկական ենթակառուցվածքները» պարբերությունից,
· ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված N 1 Հավելվածի «Կրթություն» բաժնի 20-րդ «Ակադեմիական քաղաքի հիմնադրման հայեցակարգի մշակում» նպատակի 20․2-րդ «Ակադեմիական քաղաքի հիմնադրման հայեցակարգից բխող միջոցառումների իրականացում» միջոցառումից,
· ՀՀ կառավարության 2023 թվականի հոկտեմբերի 19-ի N 1802-Լ որոշմամբ հաստատված «Ակադեմիական քաղաք» ծրագրի հայեցակարգից։

